
Dövlət səviyyəsində 
hədələrin sonu: qanlı terror

Heydər Əliyev Gürcüstanda yaşayan 
soydaşlarımızın böyük qayğıkeşi olub

Təsisçi: Azərbaycan Respublikası Prezidentinin İşlər İdarəsi və qəzetin redaksiya heyəti

1919-cu ildən çıxır

“Xalq qəzeti” – Xalqın qəzeti!

İrandan və Ermənistandan  
Xankəndiyə silah-sursat,  

narkotik daşınmasının qarşısı alınıb

Prezident 
İlham ƏLİYEV:
BMT ilə bağlı məsələlər 
artıq dünyada uzun illər 
müzakirə edilir. Hesab 
edirəm ki, Təhlükəsizlik 
Şurasının tərkibi 
genişləndirilməlidir. Bir 
daimi yer mütləq İslam 
Əməkdaşlıq Təşkilatının 
üzvünə verilməlidir. 
Digər daimi yer 
Qoşulmama Hərəkatına 
verilməlidir. Hesab 
edirəm ki, bu, ədalətli 
olar.

Günün sözü

Terrordan 
sonrakı 
terror...

Dünya Qərbi 
Azərbaycanın türk yurdu 

olduğunu bilməlidir
Vətən müharibəsində Azərbaycanın parlaq qələbəsi 

Cənubi Qafqaz regionunda yeni siyasi reallıqlar 
yaratdı. İlk növbədə, Ermənistanın hərbi mifi 

darmadağın oldu. Ən əsası, erməni hərbi bandalarının 30 
il işğalda saxladıqları torpaqlarımız azadlığına qovuşdu. 
Bunun ardınca, Azərbaycandan zorla qoparılıb Ermənistana 
birləşdirilən Zəngəzur ərazisindən dəhlizin verilməsi 
məsələsi siyasi gündəliyə daxil edildi.

Ağdamdan qalxan helikopter 
Şuşaya yetişmədi

Səhifə  5

Səfirlikdə və 
sinaqoqda terror –  

İranın mesajı və 
Nadir şahın almazı

Misir Prezidenti Əbdülfəttah Əs-Sisinin Azərbaycana səfəri
Rəsmi qarşılanma mərasimi

Azərbaycan Respublikasına səfərə gələn Misir Ərəb Respublikasının Prezidenti 
Əbdülfəttah Əs-Sisinin yanvarın 28-də rəsmi qarşılanma mərasimi olub.

Hər iki ölkənin Dövlət bayraqlarının dal-
ğalandığı meydanda Misir Prezidentinin 
şərəfinə fəxri qarovul dəstəsi düzülmüşdü.  

Azərbaycan Respublikasının Preziden-
ti İlham Əliyev Misir Ərəb Respublikasının 

Prezidenti Əbdülfəttah Əs-Sisini qarşıladı.
Fəxri qarovul dəstəsinin rəisi Misir 

Prezidentinə raport verdi.  
Prezident Əbdülfəttah Əs-Sisi 

Azərbaycan əsgərlərini salamladı.   

Prezident İlham Əliyev və Prezident 
Əbdülfəttah Əs-Sisi fəxri qarovul dəstəsinin 
qarşısından keçdilər.     

Misir Ərəb Respublikasının və 
Azərbaycan Respublikasının Dövlət 
himnləri səsləndirildi.  

Azərbaycan nümayəndə heyəti Misir 
Prezidentinə, Misir nümayəndə heyəti isə 

Azərbaycan Prezidentinə təqdim olundu. 
Fəxri qarovul dəstəsi hərbi marşın 

sədaları altında Azərbaycan Prezidenti  
İlham Əliyevin və Misir Prezidenti 
Əbdülfəttah Əs-Sisinin qarşısından keçdi.

Dövlət başçıları rəsmi foto çəkdirdilər.

AZƏRTAC

İkitərəfli əlaqələrimizin uğurlu inkişafı  
xalqlarımız və dövlətlərimiz üçün çox faydalı olacaq

(ardı 7-ci səhifədə)

Prezidentin Mətbuat 
Xidmətinin məlumatı

Yanvarın 28-də İsrail Dövlətinin Prezidenti İsxak 
Hersoq Azərbaycan Respublikasının Prezidenti 
İlham Əliyevə zəng edib.

Telefon danışığı əsnasında Prezident İsxak Hersoq 
Azərbaycan Respublikasının Tehrandakı səfirliyinə qarşı 
törədilmiş terror aktını qınadığını bildirib. 

İsrail Prezidenti səfirliyin mühafizə xidmətinin rəhbəri Or-
xan Əsgərovun həlak olması ilə əlaqədar Prezident İlham 
Əliyevə, mərhumun yaxınlarına və Azərbaycan xalqına baş-
sağlığı verib, yaralananların tezliklə şəfa tapmasını diləyib. 

Prezident İlham Əliyev başsağlığına görə təşəkkürünü bil-
dirib.

Dövlətimizin başçısı səfirliyin digər mühafizə əməkdaşının 
əliyalın şəkildə terrorçunun üzərinə atıldığını, qorxmaz 
və çevik hərəkətləri ilə onu tərk-silah etdiyini vurğulayıb. 
Azərbaycan Prezidenti avtomat silah və çoxlu sayda güllə 
daraqları ilə silahlanmış terrorçunun tərk-silah olunmadığı 
təqdirdə, səfirliyin digər əməkdaşlarını və onların səfirliyin 
binasının mənzillər bölməsində yaşayan ailə üzvlərini də 
hədəfə alacağının istisna edilmədiyini diqqətə çatdırıb. 

Azərbaycan Prezidenti İsraildə törədilən terror aktı ilə 
əlaqədar Prezident İsxak Hersoqa və həlak olanların ailələrinə 
başsağlığı verib, yaralananların tezliklə şəfa tapmasını arzu-
layıb.

İsrail Prezidenti başsağlığına görə dövlətimizin başçısına 
minnətdarlığını ifadə edib. 

Prezident İlham Əliyev bildirib ki, terrorizmdən əziyyət 
çəkən dövlət olaraq Azərbaycan motivlərindən asılı olmaya-
raq, terrorizmin bütün forma və təzahürlərini pisləyir.

* * *
Yanvarın 28-də İran İslam Respublikasının 

Prezidenti Seyid İbrahim Rəisi Azərbaycan 
Respublikasının Prezidenti İlham Əliyevə zəng edib.

Telefon danışığı əsnasında Prezident Seyid İbrahim Rəisi 
Azərbaycan Respublikasının Tehrandakı səfirliyinin mühafizə 
xidmətinin rəhbəri Orxan Əsgərovun həlak olması ilə bağlı 
Prezident İlham Əliyevə və mərhumun ailəsinə başsağlığını 
ifadə edib və yaralananların tezliklə şəfa tapmasını arzulayıb. 

Prezident İlham Əliyev Azərbaycan Respublikasının Teh-
randakı səfirliyinə qarşı törədilmiş terror aktını şiddətlə qına-
dığını bildirib, bu qanlı terror aktının hərtərəfli araşdırılacağı-
na və cinayətkarların layiqli cəzalarını alacaqlarına ümidvar 
olduğunu qeyd edib. Həmçinin Prezident İlham Əliyev istinta-
qın şəffaf şəkildə aparılmasının vacibliyini vurğulayıb. 

Dövlətimizin başçısı səfirliyin digər mühafizə əməkdaşının 
əliyalın şəkildə terrorçunun üzərinə atıldığını, qorxmaz və çe-
vik hərəkətləri ilə onu tərk-silah etdiyini bildirib. 

Prezident İlham Əliyev terrorçu tərk-silah olunmasay-
dı, səfirliyin digər əməkdaşlarını və onların səfirlik binasının 
mənzillər bölməsində yaşayan ailə üzvlərini də hədəfə alaca-
ğının istisna edilmədiyini deyib. 

Dövlətimizin başçısı diplomatik nümayəndəliklərin 
təhlükəsizliyinin təmin olunmasının vacibliyini vurğulayıb.

Səhifə  6

Zahidan əhalisi üsyana qalxıb

Dünya Qərbi Azərbaycanın türk yurdu olduğunu bilməlidir
(əvvəli 1-ci səhifədə)

Son vaxtlar isə Zəngəzurdan 
əlavə, Vedibasardan, 
Zəngibasardan, İrəvandan, 
Dərələyəzdən, Göyçədən qo-
vulmuş azərbaycanlıların öz 
doğma torpaqlarına qayıtması 
məsələsi prinsipial şəkildə qal-
dırılır və bunun üzərində ciddi 
iş gedir. Müzəffər Ali Baş Ko-
mandan, Prezident İlham Əliyev 
Qərbi Azərbaycanda boş qal-
mış, xarabazara çevrilmiş  yurd 
yerlərimizə qayıdışın təmin 
edilməsi ilə bağlı məsələləri ciddi 
tapşırıq kimi qarşıya qoyur. Qərbi 
Azərbaycan İcması təmsilçiləri 
ilə görüşdə bu məsələ strateji 
vəzifə kimi müəyyənləşdirildi. 

Azərbaycanlıların Ermənis-
tandan deportasiya edilməsi 
də dövlət başçısının müxtəlif 

çıxışlarında tarixi həqiqət 
kimi qabardılır. Əlbəttə, bu, 
bütövlükdə, Azərbaycan xal-
qına qarşı törədilmiş tarixi 
cinayətdir.  Yüz minlərlə insan 
zaman-zaman öz dədə-baba 
yurdundan məcburən çıxarı-
lıb. Bu baxımdan, cənab Pre-
zidentin Qərbi Azərbaycandan 
olan ziyalılarla görüşündə vur-
ğuladığı kimi, Ermənistandan 
deportasiya olunmuş soydaş-
larımızın öz doğma torpaqları-
na qayıtması bütün beynəlxalq 

konvensiyalarda təsbit edilmiş 
hüquqdur. İnsan Hüquqları 
Ümumi Bəyannaməsində, Mül-
ki və Siyasi Hüquqlar Haqqın-
da Beynəlxalq Paktda, BMT-
nin Qaçqınların Statusuna dair 
1951-ci il Konvensiyasında, 
1967-ci il Protokolunda və digər 
sənədlərdə həmin hüquq aydın 
əksini tapıb.

Əlbəttə, bu tarixi faktı dün-
ya ictimaiyyətinin diqqətinə 
çatdırmaq üçün ardıcıl və sis-
temli iş aparılmalıdır. Kütləvi 
informasiya vasitələri, tarixçilər, 
araşdırma mərkəzləri siyasi 
dairələrin məlumatlandırılması 
istiqamətində tədbirlər 
görülməlidir. Beynəlxalq hüquq 
müstəvisində azərbaycanlıların 
pozulmuş hüquqlarının bərpası 
istiqamətində ciddi addımlar atıl-
malıdır. Beynəlxalq təşkilatlarda 

müvafiq sənədlərin qəbuluna, 
müzakirələrin təşkilinə nail ol-
malıyıq. Bundan əlavə, nüfuzlu 
insan hüquqları təşkilatlarının 
bu tarixi cinayətlərə qiymət 
verməsinə,  onların hesabatların-
da Qərbi Azərbaycandan depor-
tasiya və soyqırımı məsələlərinin 
öz əksini tapmasına çalışma-
lıyıq. Bütün bu işlər kompleks 
şəkildə aparılmalıdır.  

Azərbaycan ictimaiyyətində 
də bu məsələnin unudulma-
ması, ideoloji hədəf kimi qav-

ranılması, onun tarixi, ictimai-
siyasi əhəmiyyətinin düzgün 
qiymətləndirilməsi istiqmətində 
iş aparmalıyıq. Mən bu barədə 
dəfələrlə müsahibələr vermişəm, 
məqalələr yazmışam. Mənim 
rəhbərliyimlə AMEA Tarix İnstitu-
tu İrəvan xanlığı kitabını nəşr etdi 

və bu qiymətli mənbəni dünyanın 
ən vacib dillərinə tərcümə etdir-
dik. Bundan sonra bu mövzu ilə 
bağlı beynəlxalq simpoziumlar 
təşkil olunmalı, alimlərimiz ciddi 
məruzələrlə çıxış etməlidirlər.  

Prezident İlham Əliyev dekab-
rın 24-də Qərbi Azərbaycandan 
olan bir qrup ziyalı ilə icmanın 
yeni binasında görüşərək onla-
rın qarşısına mühüm vəzifələr 
qoydu. Əslində, bu vəzifələr 
qaçqınlarımızın doğma yurdla-
rına qayıtmaları üçün müəyyən 

olunmuş yeni milli-strateji 
hədəflər idi.  Bu mənzil-qərargah 
Qərbi Azərbaycanın tarixini 
və azərbaycanlıların üzləşdiyi 
ədalətsizlikləri və fəlakətləri dün-
ya ictimaiyyətinə tanıtmaq baxı-
mından inzibati mərkəz rolunu 
oynayacaq. 

Qərbi Azərbaycanda 
ermənilərin törətdikləri vandal-
lıqları, tarixi, dini və mədəni 
abidələrin necə məhv edildi-
yini dünya ictimaiyyəti olduğu 
kimi bilməlidir. Biz öz ədalətli 
mövqeyimizi dünyaya çatdır-
maqla Qərbi Azərbaycana 
qayıdışımızı təmin etməliyik. 
Qərbi Azərbaycan torpaqları 
üzərində süni şəkildə yaradılan 
Ermənistan dövləti bilməlidir ki, 
bu torpaqların əsl sahibləri on-
lar deyil və əgər mövcudluqları-
nı saxlamaq istəyirlərsə, həmin 
torpaqları vaxtilə qovduqları əsl 
sahiblərinə qaytarmalıdırlar. 

Təəsüflər olsun ki, erməni van-
dalizmi nəticəsində Qarabağdakı 
kimi, Qərbi Azərbaycanda da bi-
zim bütün tarixi, dini abidələrimiz 
yerlə-yeksan edilmişdir. Soydaş-
larımızın tarixi mirası sonadək 
məhv edilmək üzrədir. Lakin 
bütün bunlar əbəsdir, sənədlər, 
xəritələr onların əleyhinə işləyir. 
Bütün əski xəritələrdə həmin re-
gionda Azərbaycan izini tamlıqla 
görmək mümkündür. Dövlətimizin 
başçısı da bu baxımdan qeyd 
etdi ki,  Qərbi Azərbaycan bizim 
tarixi torpağımızdır: bunu bir çox 
tarixi sənədlər təsdiqləyir, tarixi 
xəritələr təsdiqləyir, bizim tarixi-
miz təsdiqləyir. Qarabağ savaşı-
nın qalib Ali Baş Komandanın bu 
məntiqi və qətiyyəti bizim tezliklə 
o torpaqlara da qayıdacağımızı 
labüdləşdirir. 

Ermənistan rəhbərliyi unut-
mamalıdır ki, onların bu gün 
sahib olduqları dövlət Prezident 
İlham Əliyevin çıxışında da qeyd 
etdiyi kimi, bizim tarixi şəhərimiz 
olan İrəvanın ermənilərə güzəşt 
edilməsi nəticəsində mümkün 
olmuşdur. Bəli, tarixi olduğu 
kimi demək lazımdır. AXC döv-
rü bizim şanlı tariximizdir. Bunu 
kimsə dana bilməz. Lakin AXC 
rəhbərliyinin ciddi yanlışların-
dan biri də İrəvanın ermənilərə 
güzəştə getmələri qərarı idi. Bu, 
qəbulolunmazdır. 

2004-cü ildə mən AMEA 
Tarix İnstitutunun rəhbərliyinə 
gələndə dövlətimizin başçısı 
tərəfindən qarşımıza bir sıra 

ciddi məsələlər qoyuldu. Əgər 
bu gün İrəvan məsələsi ilə bağ-
lı konseptual baxışımız varsa, 
bu, Azərbaycan Prezidentinin 
xidmətidir. Eyni zamanda, qarşı-
mıza qoyulan vəzifələr sırasında 
İrəvan, Qarabağ və Naxçıva-
nın tarixinin yenidən yazılması, 
erməni vandalizminin araşdırıl-
ması da var idi. Bütün bunların 
hamısı Azərbaycan Prezidenti-
nin millətimiz və tarix elmi qar-
şısında konseptual xidmətləridir. 
Dövlətimizin başçısı tarix elmi-
nin dərin və əhatəli bilicisidir və 
ərsəyə gələn elmi araşdırmalar 
bilavasitə onun prinsipial möv-
qeyinin nəticəsidir. 

Ulu öndər Heydər Əliyev 
bu işləri başlatdı və zamanın 
tələbinə uyğun olaraq Prezi-
dent İlham Əliyev onu yaradı-
cılıqla davam etdirir. Ölkə baş-
çısı real tarixi həqiqətlərə və ilk 
mənbələrə əsaslanaraq dəfələrlə 
bütün dünyaya birmənalı şəkildə 
və qətiyyətlə bəyan edib ki, 
ermənilər Azərbaycan Xalq 
Cümhuriyyətinin onlara verdiyi 
İrəvan və ətraflarını əhatə edən 
Azərbaycan torpaqlarında bir 
dəfə özlərinə dövlət yaradıb-
lar. Azərbaycan öz ərazisində 
təcavüzkar Ermənistana ikinci 
erməni dövləti yaratmasına im-
kan verməyəcək. 

Dövlətimizin başçısının 
tövsiyə və tapşırıqları əsasında 
Tarix İnstitutunda bu istiqamətdə 
aparılan tədqiqatlar indi daha 
da genişləndirilib. İrəvan və 
ətrafındakı Azərbaycan torpaq-
larının ermənilərə verilməsi ilə 
bağlı bir sıra yeni sənədlər və 
maraqlı faktlar aşkar olunub.

Tarix İnstitutunda Azərbaycan 
Xalq Cümhuriyyətinin tarixini 
araşdıran ayrıca şöbə fəaliyyət 
göstərir. Bu ilin əvvəlində isə 
Qərbi Azərbaycan şöbəsi 
yaradıldı. Son illərdə dün-
yanın müxtəlif ölkələrindən 
Cümhuriyyət tarixinə dair ilk 
mənbələr və arxiv sənədləri 
ölkəmizə gətirilir. Cümhuriyyət 
tarixinə dair çoxsaylı sanbal-
lı əsərlər, o cümlədən ikicildlik 
ensiklopediya nəşr edilib. Apa-
rılan tədqiqatlar nəticəsində sü-
but edilib ki, 1918-ci ilə qədər 
Cənubi Qafqazda heç zaman 
erməni dövləti olmayıb. O za-
man biz belə bir kitab çap etdik 
:“Azərbaycan xalqının İrəvan 
və ətrafındakı torpaqlara tarixi 
varislik hüququ bərpa olunmalı-
dır”. Sonra bu kitabı rus və ingilis 

dillərinə çevirdik. 
Əlbəttə, dövr çox ağır 

idi, şərtlər çox ağır idi. Lakin 
dövlətimizin başçısının qeyd etdiyi 
kimi,  əgər kimsə hesab edirdisə 
1918-ci ildə İrəvanı Ermənistana 
verməklə biz hansısa daha böyük 
bəlalardan özümüzü sığortalamış 
ola bilərdik, bu, belə olmadı. Ar-
dınca Zəngəzurun Ermənistana 
verilməsi bir daha onu göstərdi 
ki, bu, çox yanlış, səhv addım idi. 
Hətta səndən güclü olan qüvvə 
qarşısında heç vaxt geri addım at-
mamalısan, hər zaman öz hüqu-
qunu qorumalısan, xüsusilə doğ-
ma torpağını qorumalısan. Dövlət 
başçımız tamamilə haqlıdır.

 Prezidentin dediyi kim, bu-
nunla Qərbi azərbaycanlıların 
faciələri bitmədi. 1948-1953-
cü illərdə xalqımız növbəti 
deportasiyaya məruz qaldı. 
Bu, sovet hökumətinin Qərbi 
azərbaycanlılara və bütövlükdə, 
Azərbaycan xalqına qarşı 
törədilmiş növbəti cinayəti idi. Bu, 
eyni zamanda, böyük ədalətsizlik 
idi. Bax, bu ədalətsizliyi aradan 
qaldırmaq, onu dünyaya bəyan 
etmək istər icmanın, istərsə də 
bütün vətənpərvər soydaşları-
mızın ümdə vəzifələrindən biri 
olmalıdır. 

Mən Milli Məclisin deputa-

tı olarkən Azərbaycan xalqının 
İrəvan və ətrafındakı torpaqlara 
tarixi varislik hüququ ilə bağlı 
məsələni dəfələrlə parlamentdə 
səsləndirmişəm. Fikrimcə, 
erməni tərəfi 1918-ci il Batum ra-
zılaşmalarının və müqavilələrinin 
bütün şərtlərini birtərəfli qay-
dada pozduğu üçün, göstərilən 
müqavilələr öz hüquqi qüvvəsini 
itirdiyinə görə Azərbaycan Xalq 
Cümhuriyyətinin qanuni varisi 
olan Azərbaycan Respublikası 
adekvat addım atmalıdır: Milli 

Məclisdə Azərbaycan Milli Şu-
rasının xalqın iradəsini nəzərə 
almadan İrəvanın və ətrafındakı 
torpaqların ermənilərə verilməsi 
haqqında 1918-ci il 29 may tarix-
li qərarına yenidən baxılmalı və 
həmin qərar qüvvədən salınma-
lıdır. Bununla, Azərbaycan xalqı-
nın öz tarixi torpaqlarına varislik 
hüququ bərpa olunmalıdır.

Bununla biz həm də 
erməni separatizminə də bö-
yük zərbə vura bilərik. Çün-
ki erməni revanşistlər tarixə 
boylanarkən heç bir sənədin 
onların lehinə olduğu ilə qarşı-
laşmayacaqlar. Əksinə, onların 
bu torpaqlarda heç bir siyasi, 
mənəvi hüquqlarının olmadıq-
larını görəcəklər. Bu baxım-

dan, Qərbi azərbaycanlıların öz 
doğma torpaqlarına qayıtması 
məsələsi zamanın tələbidir və 
bu, ermənilər üçün qaçılmaz 
reallıqdır. Azərbaycan alimləri, 
ictimaiyyət nümayəndələri – hər 
kəs bu məsələdə dövlətimizin, 
Prezidentimizin yanında olmalı, 
ona dəstək verməlidir. Bu, milli 
birlik, milli qeyrət məsələsidir. 

Yaqub MAHMUDOV,  
AMEA-nın həqiqi üzvü, 

professor

Tarix sübut edir ki, XV yüzilliyə qədər Cənubi Qafqaza heç bir 
aidiyyəti  olmayan bugünkü ermənilər (haylar) həmin vaxtdan 
nəinki Azərbaycan ərazisinə gəlməyə, həm də bu yerlərin 
erməniləşdirilməsi üçün ciddi addımlar atmağa başladılar. XIX əsrin 
əvvələrində Rusiya imperiyasının Şimali Azərbaycanı işğal edərək 
Arazın o tayından erməniləri kütləvi surətdə  Qarabağ, Zəngəzur, 
Naxçıvan və İrəvan ərazilərinə köçürməsi ilə bu proses geniş 
xarakter aldı.

Matendaranda saxlanılan 
kupçaya (mülkiyyət sahibliyini 
təsdiq edən sənəd) görə, 1431-
ci ildə İranın Maku şəhərindən 
olan Qriqor adlı bir erməni Əmir 
Rüstəmdən 540 min Təbriz gü-
müş dinarına İrəvan xanlığının 
8 kəndini satın almışdır. Həmin 
tarixdən əvvəl Cənubi Qafqaz-
da indiki ermənilərə (haylara) 
aid bircə mülkün belə olması 
barədə nə ermənilərin əlində, nə 
də arxivlərdə heç bir məlumat 
yoxdur.

1441-ci ildə isə erməni dini 
kafedrası ilk dəfə olaraq Cənubi 
Qafqaza ayaq açdı, erməni kata-
likosluğunun mərkəzi Kilikiyanın 
Sis şəhərindən İrəvan yaxınlı-
ğında yerləşən, əhalisi tamamilə 
türklər olan Üçkilsəyə köçürüldü. 

XVI-XVII yüzillərdə isə 
Üçkilsə monastırının vəqf 
sərmayəsi hesabına indiki 
Ermənistan ərazisində sahibsiz 
qalmış məbədlərin bərpa olun-
ması prosesi həyata keçirildi. 
Əslində, bu, həmin məbədlərin 
erməniləşdirilməsi tarixidir. 
Çünki bu bərpa zamanı həmin 
məbədlərdəki qədim türk-ərmən, 
türk-alban epiqrafik yazıları si-
linir, məhv edilir, yerinə qədim 
“ermənicə” – qrabarca yazı-
lar əlavə olunur, məbədlərin 
günbəzinə, qapılarının üstünə, 
divarlarına erməni qriqorian xaç-
ları qazılır, yaxud taxılırdı.

Bununla kifayətlənməyən 
ermənilər bərpa etdikləri həmin 
kilsələrin künclərinə çəkilərək 
qədim kitabların üzünü köçürür, 
onları özlərinin xeyirinə saxta-
laşdırır, həmin kitabların oriji-
nallarını isə məhv edirdilər. Elə 
ona görə də erməni kilsəsi yerli 
əhaliyə, əslində türk olan xristian-

lara qrabar adlanan kilsə dilində 
danışmağı qəti qadağan etmişdi. 
Bu səbəbdən də həmin kitabla-
rın heç birinin üzünün köçürülmə 
tarixi XV-XVI yüzillərdən qabağa 
getmir və gedə də bilməz! Ona 
görə də ermənilər bu gün erməni 
tarixinə dair qrabar dilində yazıl-
mış bir dənə belə orijinal kitab 
ortaya qoya bilmirlər. Hamısı 
qrabarcaya tərcümədir! 

XVI yüzildə Eçmiədzin kilsəsi 
tərəfindən bərpa olunan Sivəng 
kilsəsinin açılışına katalikosun 
gəlməsi münasibətilə buradakı 
“dini və milli cəhətdən zərərli” 
əşayalar, o cümlədən erməni 
əlifbasının banisi Mesrop Maşto-
sun kitabxanası erməni keşişləri 
tərəfindən Göyçə gölünə  
tökülərək məhv edilmişdir.

Dünya ermənişünaslığının 
ən böyük bəlası ondadır ki, 
ermənilərlə haylar arasındakı 
fərqi görmür, görə bilmir və ya 
görmək istəmirlər. Bu böyük bir 
tədqiqatın mövzusudur və biz 
bu məsələ ilə bağlı araşdırma-
larımızın yekunlarını yaxın vaxt-
larda elan edəcəyik. Burada isə 
tezis şəklində onu deyə bilərik ki, 
bu gün dünyada erməni adlı bir 
millət yoxdur, haylar var. Cənubi 
Qafqazda isə XV yüzilə qədər 
ancaq ərmənlər olub, burada 

haylar qəti olaraq yaşamayıb. 
Ərmənlərin haylaşması prose-
si XVII yüzildən başlayır və XIX 
yüzildə başa çatıb. XVII yüzilə 
qədər isə onların ancaq islam-
laşması prosesi gedib.

Bəs ermənilər kimdir? 
Ermənilər (tarixi mənbələrdə: 
ərmənlər) Cənubi Qafqazın 

avtoxton əhalisi olan, əsasən 
Ərməniyə – indiki Ermənistan 
ərazisində yaşayan qədim 
türk boylarıdır. Bir çox tarixi 
mənbələrin yazdığı kimi, alban-
larla hər cəhətdən çox yaxın 
olan ərmənlər, əslində, etnik 
cəhətdən onlarla eyni xalq idi. 
Albaniya ərazisində yaşayanlara 
albanlar, Ərməniyə ərazisində 
yaşayanlara ərmənlər (sonralar: 

ermənilər) deyirdilər. 
Hər ikisi də türk olaraq XVII-

XVIII yüzillərə qədər eyni taleyi 
bölüşdü və az bir qismi öz xristi-

anlıqlarını bu dövrə qədər daşıdı. 
Amma çox az bir qismi! Çoxları 
islamlaşdı, islamlaşmayanlar isə 
öz islamlaşmış etnik (türk) soy-
daşları tərəfindən sərt təpkilərə 
məruz qaldı. Bu, xalqımız üçün 
faciəvi bir dövr idi və həmin tari-
xi faciəni xalqımız deyim, atalar 
sözü, mahnı, şeir, nağıl, das-

tan şəklində əbədiləşdirdi. “Sarı 
gəlin” oxundu, “Əsli-Kərəm” ya-
randı, Sarı Aşığın qəbri tərsinə 
qazıldı...

XVIII yüzil ermənilərin 
(ərmənlərin) tarixində ən ağrılı 
dövr oldu. Bu yüzildə ərmənlər 
islamlaşmaqla haylaşmaq ara-
sında qaldılar. Bu dövr öz möhü-
rünü Sayad Novanın da taleyinə 
vurdu. Bir ayağı məsciddə, digər 
ayağı kilsədə olan, gah Seyid 
Nəva imzası ilə doğma türkcədə, 
gah da Sayat Nova imzası ilə 
türk və hay dillərinin qarışığın-
dan ibarət yeni ermənicədə (aş-
xarabarda) şeirlər yazdı.

XIX yüzil ermənilərin (xris-
tian ərmən türklərinin) haylaş-
ması prosesini qəti olaraq başa 
çatdırdı. Cənubi Qafqazın Ru-
siya tərəfindən işğalı və bunun 
nəticəsində yüz minlərlə hay 
əhalinin İran və Türkiyədən bura 
köçürülməsi bu prosesi sona 
çatdırdı. Həmin tarixdən etibarən 
ərmənlər bir etnos olaraq tarix 
səhnəsində öz mövcudluqlarını 
dayandırdılar. Haylaşmış türk 
ermənilər artıq ərmən türklərinin 
tarix boyu yaratmış olduqları 
maddi-mənəvi dəyərlərə varis-
lik hüquqlarını da itirdilər. Çünki 
əvvəla, onlar ərmən (erməni) xal-
qının çox cüzi bir hissəsini təşkil 

edirdilər. İkincisi isə, onlar hayla-
şan zaman təkcə dini təriqətlərini 
dəyişərək qriqorianlaşmadılar, 
həm də öz etnik (türk) kimliklərini 
itirib tamam başqa bir etnik top-
lumun içində əriyib yox oldular. 
Yəni haylaşdılar. 

Türk xristian ərmənlərin isla-
mı qəbul edən böyük əksəriyyəti 

isə xristian dinini islam dini ilə 
əvəz etsə də, öz etnik-mədəni 
sistemini dəyişmədi, türk ola-
raq qaldı, dilini, adət-ənənəsini, 
folklorunu və s. saxladı, yaşat-
dı, daha da inkişaf etdirdi. Elə 
buna görə də “Sarı gəlin” də, 
“Əsli-Kərəm” də, Sarı Aşıq da 
Azərbaycan-türk mədəniyyətinin 
faktı olaraq bu xalqın içində ya-
şadı, bu xalq tərəfindən yaşadıl-
dı. Belə mədəniyyət faktlarına 
bu gün ermənilərin iddia qaldır-
maq cəhdləri isə mənasız və 
məntiqsiz addımdan başqa bir 
şey deyildir. Sayat Nova isə öz 
dini və milli səbatsızlığının qur-
banı oldu; nə türk oğlu olaraq 
qala bildi, nə də sonadək haylaş-
dı. Lakin onu da beləcə, batmaq-
da olan gəminin son sərnişini 
kimi qəbul eləmək lazımdır.

Bütün bu məsələlər üzərində 
niyə ətraflı dayandıq? Çünki bu 
məsələlərə aydınlıq gətirilməsi 
bu gün bizə hava, su kimi la-
zımdır. Elə bu məsələlərdə 

kifayət qədər aydınlığın olma-
ması səbəbindəndir ki, bugün-
kü ermənilər (haylar) bizim və 
ümumiyyətlə, Qafqazın tarixi ilə 
bağlı sağa-sola spekulyasiya 
edir, özləri üçün saxta tarix ya-
radır, sonra da əllərində qılınca 
çevirdikləri tariximizi öz tarixləri 
kimi başımıza endirirlər.

Nəhayət, biz də özümüzdə 
cəsarət tapıb etiraf etməliyik 
ki, babalarımızın tarixi səhvləri 
üzündən həm etnik, həm dil, 
həm də mədəniyyət baxımından 
bizim eynimiz olan türk ərmənlər 
XV yüzildən etibarən Qafqaza 
axışıb gəlməyə başlayan Hind-
Avropa dilli haylar tərəfindən 
sonrakı yüzillərdə haylaşdır-
maya məruz qalmışlar. Bu işdə 
xristian amili da mühüm rol oy-
namışdır.

Bizim müsəlman təəssüb-
keşliyi ilə imtina etdiyimiz xris-
tian türk ermənilər sonrakı 
yüzillərdə onlara “sahib çıx-
mağa” qalxan yadelli “din qar-
daşlarına” – gəlmə haylara 
sığınmaq məcburiyyətində qal-
mışlar. Babalarımızın bu tarixi 
səhvlərini düzəltmək üçün biz 
indiki nəsil həmin türk-ərmən 
mədəniyyətinə sahib durma-
lı və onlara Azərbaycan-türk 
mədəniyyətinin tərkib hissəsi 
statusunu vermək cəsarətini və 
qeyrətini özümüzdə tapmalıyıq. 

Yazımın sonunda erməni 
akademik Kerop Patkanyanın 
belə bir fikrini də xatırlatmaq 
istəyirəm: “Haylar həmişə yaşa-
dıqları yerlərin yaramaz sakinləri 
olublar”. Bu yerdə aşağıdakı 
gürcü məsəli də yada düşür: 
“Erməni gəldi, özü ilə təzə bəla 
gətirdi”. Bəli, haylar Cənubi Qaf-
qaza gəlməklə, ilk növbədə, bu 
gün erməni-hay millətinin bir 
hissəsi olan, vaxtilə haylaşmış, 
türklüyünü tamam itirmiş insan-
lara fəlakət gətirdilər (maraqlıdır 
ki, haylar onlara bu gün də “şurd-
vas” – yəni “dönmə”, “türkdən 
dönmə” deyirlər!), onları öz tarixi 
soydaşlarına, qonşularına qarşı 
qaldırdılar, qırdırdılar və bu gün 
də qırdırırlar.

Haylar Cənubi Qafqaza 
gəlməklə bütün Qafqaz ellərinə 
milli qarşıdurma, qisasçılıq, 
düşmənçilik gətirdilər. Yüzillər 
boyu çiyin-çiyinə verərək 
yadellilərə qarşı dayanan Cənubi 
Qafqaz xalqları arasına nifaq və 
etimadsızlıq toxumu səpdilər. 
1905-ci il qırğınları, 1918-1920-ci 
illər soyqırımı, 1948-1953-cü illər 
deportasiyası bir-birini əvəz etdi. 
Nəhayət, 1988-ci il soyqırımı və 
Qarabağ müharibəsi heç kəsə 
lazım olmayan bu düşmənçiliyi 
öz apogeyinə çatdırdı. 

Görəsən, ermənilərin də bü-
tün bu olub-keçənləri saf-çürük 
etməyə, bütün bu deyilənlərdən 
nəticə çıxarmağa ağlı və cəsarəti 
çatacaqmı?

Əziz ƏLƏKBƏRLİ,  
Qərbi Azərbaycan İcmasının 
sədri, Milli Məclisin deputatı

Ermənilər qədim torpaqlarımızda 
necə məskunlaşıblar?

Dərələyəz
Ey ana torpağım, ey can diyarım,
Hanı o səndəki el, Dərələyəz?!
Ey cənnət məkanım, ey dağ vüqarım,
Pərən-pərən olub el, Dərələyəz!
Yaram göz-göz olub bil, Dərələyəz!

Düşmən əlindəsən gələ bilmirəm,
Axan göz yaşını silə bilmirəm,
Dərd məni öldürür, ölə bilmirəm,
Aylarım olubdu il, Dərələyəz!
Sənsiz lal olubdu dil, Dərələyəz!

Ömür sarayımı sökür həsrətin,
Qəddi-qamətimi bükür həsrətin,
Başıma qəm qarı tökür həsrətin.
Həsrətdən ağarıb tel, Dərələyəz!
Dərdindən yay olub bel, Dərələyəz!

Sənsiz qışa dönüb baharım, yazım,
Susubdur kamanım, dillənmir sazım,
Həsənəm, bu dərdi, de, necə yazım?
Didərgin olubdu el, Dərələyəz!
Göz yaşım olubdu sel, Dərələyəz!

Həsən MİRZƏ




